Súðavíkurhreppur  -  fundargerð  fundur hreppsnefndar 

53.   fundur  kjörtímabilið 1998 – 2002 aukafundur. 

5.  apríl  2001, kl. 16.00.
 haldinn í fundarsal hreppsnefndar Njarðarbraut 14.

Árið 2001,  5. apríl  kl. 16.00  hófst fundur  í hreppsnefnd Súðavíkurhrepps að Njarðarbraut 14.  Eftirtaldir sátu fundinn;  Salvar Baldursson,  Friðgerður Baldvinsdóttir, Guðjón Kjartansson, Anna Lind Ragnarsdóttir, Sigurjón Samúelsson og Ágúst Kr. Björnsson sveitarstjóri.

Oddviti setti fundinn og bauð fundarmenn velkomna. 

Oddviti óskaði eftir athugasemdum við fundarboð.   Engar athugasemdir voru gerðar við fundarboð.

Dagskrá:

1.
Fundur landbúnaðarnefndar 1. apríl 2001.
2.
Fundur hafnarstjórnar dags. 27. mars 2001.
3.
Tilnefning á stjórnarmanni í stjórn Sparisjóðs Vestfirðinga.
4.
Bréf hreppsnefndar Hólmavíkurhrepps dags. 31. janúar 2001 vegna vegagerðar um Arnkötludal, og bréf oddvita Kirkjubólshrepps dags. 13. mars 2001 um sama efni.
5.
Bréf þar sem óskað er eftir innlausn íbúðar í Arnarflöt.
6.
Bréf þriggja slökkviliðsstjóra vegna hugsanlegrar sameiningar slökkviliða Súðavíkurhrepps, Bolungarvíkur og Ísafjarðarbæjar.
7.
Fjárhagsáætlun Súðavíkurhrepps og stofnanna hans 2001 – síðari umræða.
8.
Fundargerð safnveganefndar dags. 3. apríl 2001.
9.
Samningur eignaraðila  Orkubús Vestfjarða dags. 7. febrúar 2001 og bréf þriggja ráðuneytisstjóra dags. sama dag.
10.
Bréf félagsmálaráðuneytisins vegna endurskoðunar reglugerðar vegna Jöfnunarsjóðs sveitarfélaga.
11.
Bréf stjórnar Félags Sumarbúa í Súðavík dags. 28. febrúar sl.
12.
Bréf fjölskylduráðs vegna dags fjölskyldunnar 15. maí nk.
13.
Kaupsamningur vegna jarðarinnar Birnustaðir í Laugardal.
14.
Ársreikningur Djúpbátsins hf. v. 2000.
15.
Ársreikningur Heilbrigðiseftirlits Vestfjarða v. 2000.
16.
Ársreikningur Sumarbyggðar v. 2000.


1. Fundur landbúnaðarnefndar 1. apríl 2001.

Varðandi dagskrárlið nr. 2. er sveitarstjórn sammála um að ræða við Jóhönnu Kristjánsdóttur um að rífa og fjarlægja lögskilarétt í Svansvík.

Varðandi dagskrárlið nr. 3. þá er sveitarstjóra falið að senda öllum landeigendum bréf og kynna fyrirhugað bann við skotveiði.

Varðandi dagskrárlið nr. 4. er sveitarstjóra falið að senda bréf til ábúenda jarða í Djúpinu og kanna hvaða þörf er fyrir vinnu við að hreinsa og fjarlægja girðingar.  Þegar það liggur fyrir er landbúnaðarnefnd falið að gera tillögur um framkvæmd verksins.

Fundargerðin lögð fram.

2. Fundur hafnarstjórnar dags. 27. mars 2001.

Fundargerð hafnarstjórnar lögð fram og samþykkt.

3. Tilnefning á stjórnarmanni í stjórn Sparisjóðs Vestfirðinga.

Oddviti bar fram tillögu um Óskar Elíasson sem aðalmann í stjórn sparisjóðs Vestfirðinga.

Samþykkt með fjórum atkvæðum, Friðgerður sat hjá.

Oddviti bar fram tillögu um Jón Grétar Kristjánsson sem varamann í stjórn Sparisjóðs Vestfirðinga.

Samþykkt með fjórum atkvæðum, Friðgerður sat hjá.

4. Bréf hreppsnefndar Hólmavíkurhrepps dags. 31. janúar 2001 vegna vegagerðar um Arnkötludal, og bréf oddvita Kirkjubólshrepps dags. 13. mars 2001 um sama efni.

Hreppsnefnd Súðavíkurhrepps tekur undir sjónarmið hreppsnefndar Hólmavíkurhrepps sem fram koma í bréfi dags. 31. janúar 2001 varðandi vegagerð um Arnkötludal, sérstaklega hvað varðar byggðarsjónarmið og tengingu á milli byggða á Ströndum og Reykhólasvæðis.

Hreppsnefnd vill þó ítreka að í gildi er samgönguáætlun um uppbyggingu vegsamgangna á Vestfjörðum sem samþykkt var á fjórðungsþingi Fjórðungssambands Vestfjarða 1997.

Samþykkt samhljóða.

5. Bréf þar sem óskað er eftir innlausn íbúðar í Arnarflöt.

Hér vék Friðgerður af fundi vegna vanhæfis.

Hreppsnefnd samþykkir innlausn íbúðar í Arnarflöt 5. Jafnframt samþykkir hreppsnefnd að leigja Axel Baldvinssyni íbúðina.

Hér mætti Friðgerður aftur á fund hreppsnefndar.

6. Bréf þriggja slökkviliðsstjóra vegna hugsanlegrar sameiningar slökkviliða Súðavíkurhrepps, Bolungarvíkur og Ísafjarðarbæjar.

Hreppsnefnd er mjög jákvæð fyrir því að útfæra hugmyndir um sameiningu slökkviliða á norðanverðum Vestfjörðum og/eða auka mjög samstarf þeirra á þann hátt sem fram kemur í ódagsettu bréfi þriggja slökkviliðsstjóra.

Hreppsnefnd hvetur til þess að unnið verði áfram að útfærslu þessara hugmynda, hvernig búnaði verði fyrirkomið á einstökum byggðarsvæðum, hvernig þjálfun verði háttað og hvernig kostnaði verði skipt á milli sveitarfélaganna.

Samþykkt samhljóða.

7. Fjárhagsáætlun Súðavíkurhrepps og stofnanna hans 2001 – síðari umræða.

Helstu kennitölur fjárhagsáætlunar skv. samstæðuyfirliti eru eftirfarandi í þús. kr.;


Skatttekjur
67.849.-


Almenn rekstrargjöld
73.460.-


Tekjur málaflokka
16.374.-


Rekstur málaflokka samtals, nettó
57.086.-


Skatttekjur að frádregnum rekstri
10.763.-


Vextir af hreinu veltufé, nettó
55.-


Afborganir langtímaskulda
5.595.-


Greiddir og áfallnir vextir
3.700.-


Fengnir og áfallnir vextir af langtímakröfum
10.-


Greiðslubyrgði lána nettó
9.305.-


Til ráðstöfunar eftir greiðslu lána
1.403.-


Gjaldfærð fjárfesting 
17.525.-


Tekjur v. gjaldf.
8.800.-


Gjaldfærð fjárfesting nettó
8.725.-


Eignfærð fjárfesting
78.140.-


Tekjur v. eignf.
58.331.-


Eignfærð fjárfesting nettó
19.809.-


Fjárfesting eignfærð og gjaldf. samtals nettó
28.534.-


Afkoma ársins miðað við ofangreint
-27.131.-

Niðurstaða fjármagnsyfirlita einstakra stofnanna hreppsins eru eftirfarandi á eftir tekjum stofnanna, gjöldum vegna rekstur þeirra, afborganna lána og á eftir fjárfestingarliðum er eftirfarandi;


Sveitarsjóður
-3.332.-


Hafnarsjóður 
-5.708.-


Vatnsveita
-16.877.-


Húsnæðisfulltrúi
-1.214.-


Samtals kr. 
-27.131.-

Ljóst er að með samþykkt fjárhagsáætlunar þá er verið að ganga til umfangs mikilla framkvæmda sem fjármagnaðar eru úr sveitarsjóði.  Framkvæmdir í vatnsveitu og í hafnarsjóði eru samtals um kr. 30 milljónir.  Til viðbótar þess þá eru í þessari fjárhagsáætlun framkvæmdir er tengjast rekstri málaflokka að fjárhæð um kr. 6 milljónir.  Því er hér verið að samþykkja framkvæmdir sem fjármagnaðar eru af sveitarsjóð fyrir um kr.  36 milljónir.  

Fyrir liggur að ætla má að framlög Jöfnunarsjóðs sveitarfélaga vegna vatnsveituframkvæmda og framlög Siglingarstofnunnar vegna framkvæmda við höfnina munu nema um kr. 16. milljónum.

Þessi framlög eru ekki til greiðslu fyrr en á árinu 2002.  Eðlilegt er að þegar þau verða greidd gangi þau til uppgreiðslu lána sem stofna þarf til vegna þessara framkvæmda.  Því er ljóst að fjármagna þarf með langtímaláni um kr. 10. milljónir vegna framkvæmda.

Að teknu tilliti til framkvæmda er ljóst að afkoma sveitarsjóðs er ásættanleg.  Eftir rekstur málaflokka og greiðslu  áhvílandi lána þá hefur sveitarsjóður um kr. 9 milljónir til framkvæmda.  

Ljóst er að með samþykkt þessara framkvæmda er verið að hrinda í framkvæmd verkefnum sem ekki geta beðið og er afar brýnt að verði lokið við.  Þetta á sérstaklega við hvað varðar uppbyggingu vatnsveitu en ljóst er að ekki verður lengur beðið með að ljúka uppbyggingu hennar, tillögur þar um hafa legið fyrir sveitarstjórn allt frá því á árinu 1976.

Hreppsnefnd samþykkir samhljóða fjárhagsáætlun Súðavíkurhrepps og stofnanna hans fyrir árið 2001 samanber ofanritað.

Hreppsnefnd samþykkir að fela sveitarstjóra að ganga til fjármögnunnar og lántöku að fjárhæð kr. 28. milljónir til að ljúka framkvæmdum í vatnsveitu og við höfnina. 

8. Fundargerð safnveganefndar dags. 3. apríl 2001.

Fundargerðin lögð fram.

9. Samningur eignaraðila  Orkubús Vestfjarða dags. 7. febrúar 2001 og bréf þriggja ráðuneytisstjóra dags. sama dag.

Varðandi samkomulag eignaraðila um að breyta eignarformi Orkubús Vestfjarða í hlutarfélag þá vísar sveitarstjórn til fyrri samþykkta um þetta mál og þá sérstaklega til samþykktar á 48. fundi sveitarstjórnar 14. nóvember 2000, dagskrárlið nr.1 þar sem fram koma fyrirvarar sveitarstjórnar.

Samningurinn lagður fram.

10. Bréf félagsmálaráðuneytisins vegna endurskoðunar reglugerðar vegna Jöfnunarsjóðs sveitarfélaga.

Bréfið lagt fram.

11. Bréf stjórnar Félags Sumarbúa í Súðavík dags. 28. febrúar sl.

Hreppsnefnd fagnar erindi Félags sumarbúa og beinir því til Vegagerðarinnar að tryggja að umferðarhraði verði virtur miðað við umferðarlög í byggðinni og merkingum þar um verði komið upp.

Hreppsnefnd er sammála um að láta merkja gangbraut yfir þjóðveginn á móts við pósthúsið.

12. Bréf fjölskylduráðs vegna dags fjölskyldunnar 15. maí nk.

Bréfið lagt fram.

13. Kaupsamningur vegna jarðarinnar Birnustaðir í Laugardal.

Samningurinn lagður fram.  Með vísan til samþykkar á 49. fundi hreppsnefndar 20. desember 2000, dagskrárliður nr. 2,  þá er skilyrðum hreppsnefndar uppfyllt varðandi samþykkt að falla frá forkaupsrétti jarðarinnar Birnustaðir.

14. Ársreikningur Djúpbátsins hf. v. 2000.

Ársreikningurinn lagður fram.

15. Ársreikningur Heilbrigðiseftirlits Vestfjarða v. 2000.

Ársreikningurinn lagður fram.

16. Ársreikningur Sumarbyggðar v. 2000.

Ársreikningurinn lagður fram.

Fundargerð upplesin.  Oddviti óskaði eftir athugasemdum við fundargerð.    Engar athugasemdir gerðar. Fundargerð samþykkt, fundi slitið kl. 18.35.-

Sveitarstjórn:

